Bosna i Hercegovina kao talac korupcije – presjek stvarnog stanja u BiH
Vrhovne revizorske institucije su putem javnog i transparentnog izvještavanja iznosile podatke o neracionalnom  trošenju javnog novca od strane javnih institucija, kako opštinskih, kantonalnih, entitetskih, državnih institucija u BiH, ukazivale na nepoštovanje zakonskih i podzakonskih akata, zloupotrebama ovlašćenja i položaja, kao i nenamjenskom trošenju sredstava.

U BiH postoje četiri nezavisne vrhovne revizorske institucije (VRI) za reviziju javnog sektora (javnih sredstava vlada njihovih ministarstava, kantona, opština, preduzeća, organizacija, fondova, agencija.

VRI u BiH, su u cilju prevencije protiv prevare i korupcije, još 2008 godine donijeli svoju brošuru pod nazivom „Korupcija i prevara“, u kojoj su definisali ulogu i odgovornost VRI. Vrhovnim revizorskim institucijama u BiH nije primarni cilj borba protiv prevare i korupcije, već da provjeri jesu li uspostavljeni i funkcionišu li dobro sistemi i procedure interne kontrole koje će spriječiti ili dovesti na najmanju moguću mjeru rizike os prevare i korupcije ili im umanjiti prostor za djelovanje. 

Zakonima o VRI je regulisano, između ostalog da VRI ima obavezu da obavijesti nadležne organe za provođenje zakona, kada postoji sumnja o značajnom kršenju Zakona.Koristeći navedene odredbe Zakona, Glavna služba za reviziju javnog sektora RS je u proteklih dvanaest godina svoga rada obavjestila i dostavila Izvještaje revizije, nadležnim institucijama radi provođenja istrage u preko stotinu slučajeva, naglašavajući nepoštovanje zakona, zloupotrebe ovlašćenja i položaja, nenamjenskog trošenja sredstava, nepoštovanje zakona o javnim nabavkama i drugo.
Naši izvještaji su javni i dostupni su cjelokupnoj javnosti.

VRI u svom radu, vezano za ovu vrlo značajnu temu, će i dalje sarađivati sa svim institucijama u borbi na sprečavanje prevare, zloupotreba i korupcije u skladu sa Međunarodnim revizorskim standardima koji reguliše ovu oblast.

